
GOUVÈNÈ CUOMO PWOKLAME SEPTANM KÒM MWA PREPARASYON 

 

Jodi a, Gouvènè Andrew M. Cuomo te anonse Septanm se Mwa Preparasyon toupatou nan Eta New 

York, pou ankouraje moun yo, fanmi yo, ak biznis yo pran opòtinite sa a pou revize plan yo pou 

katastwòf epi pou yo pi byen prepare pou nenpòt ijans. 

 

Gouvènè Cuomo di konsa, “New York te gen pi gwo katastwòf nan istwa eta nou nan dènye ane yo, ak pi 

gwo atak teworis nan sòl  Etazini nan istwa nasyon nou an. Pou mwa Septanm sa a, mwen ankouraje 

tout Nouyòkè yo pou yo fòme plan ijans yo epi pou asire yo prepare sizoka gen yon katastwòf natirèl 

oswa yon katastwòf moun lakòz. Fè sa yon fason ki enpòtan pou pwoteje fanmi ou epi sa kapab make 

tout diferans lan nan yon ijans.” 

 

Mwa Preparasyon an se yon efò nasyonal, kounye a nan nevyèm ane li, epi se Kanpay Ready Federal 

Emergency Management Agency (Ajans Jesyon Ijans Federal) ki sipòte li nan tèt ansanm avèk Citizen 

Corps. Li deziyen pou ankouraje Ameriken yo pou yo pran mezi senp pou prepare pou ijans lakay yo, nan 

biznis yo ak nan kominote yo.  

 

Anvan obsèvasyon mwa sa a, Division of Homeland Security (Divizyon Sekirite Teritwa) ak Emergency 

Services (Sèvis Ijans) ak Depatman Sante t ap prezante enfòmasyon sou preparasyon nan Fwa Eta New 

York. Ajans eta a te fè anpil etap tou pou ogmante detèminasyon, preparasyon ak kapasite pou bay 

repons. 

 

Etap debaz pou swiv anvan nenpòt katastwòf mande pou gen yon plan pou ijans, estokaj materyèl pou 

ijans, epi toujou rekonèt danje posib ki kapab afekte kote w ap viv la ak vizite a – tankou pou jwenn 

enfòmasyon medya lokal yo pandan yon ijans.  Nouyòkè yo ta dwe abòne nan NY-ALERT, sistèm alèt ak 

notifikasyon Eta a, epi yo ta dwe telechaje nouvo aplikasyon mobil yo, iAlertz. Pou abòne, ale nan sitwèb 

www.nyalert.gov oswa www.ialertz.com.  

 

Eta New York te devlope yon sitwèb tou pou gide sitwayen yo pou prepare pou nenpòt kalite ensidan 

nan www.nyprepare.gov. Sitwèb sa a sèvi kòm yon biwo santral k ap bay enfòmasyon sou sekirite ak 

preparasyon nan sitwèb ajans Eta Office of Emergency Management (Biwo Jesyon Ijans), Department of 

Health (Depatman Sante), Office of Counter Terrorism (Biwo Kont Teworis), Lapolis Eta a, Office of Fire 

Prevention and Control (Biwo Prevansyon Dife ak Kontwòl),  Department of Financial Services 

(Depatman Sèvis Finansye), ak Department of Agriculture and Markets (Depatman Agrikilti ak Mache), 

ak U.S Department of Homeland Security (Depatman Pwoteksyon Teritwa Etazini), (Ajans Federal pou 

Jesyon Ijans), ak American Red Cross (Lakwa-Wouj Ameriken).  

 

Ou kapab wè Pwoklamasyon Mwa Preparasyon Gouvènè Cuomo nan sitwèb: 

http://www.governor.ny.gov/assets/documents/preparednessmonthproclamation.pdf 

 

Pou jwenn plis enfòmasyon, tanpri ale sou sitwèb sa yo: 

 

Aware Prepare Campaign Eta New York: www.nyprepare.gov 

Enskri pou NY-ALERT: www.nyalert.gov 

iAlertz: www.ialertz.com  

Telechaje Liv Enfòmasyon Eta New York sou Ijans: 

http://www.dhses.ny.gov/media/documents/2011_EI_Handbook.pdf  

